
DOMINGO 5º

Sinesmen sendoa dabenentzako 

aldia da hau.

Trebatzeko, ariketak egiteko,

burrukatzeko aldia; 

zama arinekoa eta pausu bizkorrekoa.

Bide eta bereizketa aldia, 

onbideratze eta konpromiso aldia, 

isilean, basamortuko aprobak 

eta topaketak egiteko aldia 

Bizitza-egitasmoen, erabagien 

eta gauzak bertan behera iztearen aldia; 

batzuetan, itxuraldeketen aldia.

Paradisua edo agindutako lurra 

amesten dauan 

apurtutako eta zatitutako 

gizadiaren aldia.
Tentaldien, taborren, bihotz-barritzeen, 

jausien, zaurien eta itsukerien, 

parkamenen, barriztatzeen 

eta ur biziaren aldia. 

Berrogei egunetan dana!

Ezkutuko sasijainkoen 

eta harropuskeriaren zamea askatu daben

eta orain Aitaren errukia eta besarkadak 

amesten dabezan 

gizaki barrien aldia dogu hau.

(Florentino Uribarri, Al viento del Espíritu)

Liturgi ohar batzuk gogora ekarriz...

· Beste urte batez, aldareko leku nabarmenean jarri daikegu Kurutze (“ona” = esanguratsua), bertan arretea jarri dagigun ospakizuneko une batzuetan. 

· Kurutzearen oinetan, enbor txiki baten gainean (edo mahaia ez dan zerbaiten gainean), bedeinkatuko dan hautsa jarri daikegu, bedeinkazinoan erabiliko dogun ur bedeinkatuagaz batera (kaleta eta isipua).

· Parroki Alkarteko kide batzuek eroan daikeez kurutzea, hautsa, ura, kandela txiki bat eta Jaungoikoaren Berbea prozesinoan: elementu honeekin, kristau alkartea bihozbarritze bidean jarten da. 

SARRERAKO OHARRA 


Garizumako liturgi aldia hasten dogu gaur, Eliza osoagaz bat eginda. Berrogei egun honeek graziaz, bihozbarrituz eta erantzukizunez bizi izateko eskatzen deusku Jaunak, horrela, Pazkora heldu gaitezanean, gure fedearen eta jarreren benetako barriztatzea bizi dagigun.


Garizumako ibilbide honen hasieran, hautsa jarriko deuskue buru gainean. Zeinu horregaz, gure hauskortasuna, pekatari izatea autortuko dogu alkartearen aurrean eta bihozbarritzea eta Jaungoikoaren parkamena ezinbestekoak dirala adierazoko dogu. Baina, aldi berean, beste hau ere erakutsiko dogu poztasun haundiz: gure hautsetatik Jaungoikoak bizi barria eta berbiztutako bizitzaren miraria gauzatuko dituala.


Abestuz hasiko dogu ospakizuna...  

PROZESINOA ETA SARRERAKO ABESTIA

ABADEAREN AGURRA


Garizumako bihozbarritze bideari ekiteko esaten deuskun Jesukristoren grazia eta maitasuna egon beitez zuekin.

Ez da damu otoitza egiten,

horren ordez, hautsa bedeinkatu eta ezarriko da beranduago.

Otoitza egin.

OHARRA JAUNGOIKOAREN BERBEARI



Bihozbarritzea ez da itxura kontua edo gure ahaleginen emaitza hutsa; Jaungoikoaren maitasun eta errukiak harrapatzen gaituenean bizi dogu.


Baina esperientzia hau ezinezkoa da norberekeriaren, presen edo azalekotasunaren menpe dagoan bihotzean. Gure bizitzetan Jaungoikoaren igarotzea sentitu dagigun, otoitzak, barauak eta limosnak koloreztatu behar dabe gure bihotza, hiru ardatzok euren adierarik sakonenean ulertuz. Horixe gogoratuko deusku Jesusek Ebanjelioan.

HAUTSA BEDEINKATU ETA EZARRI

Berbaldiaren ostean egingo da Hautsa Ezartzearen erritoa.

Abadea hautsa eta ur bedeinkatua dagozan lekura hurreratu eta otoitzerako deia egingo dau.


Apaltasunez, egin deiogun otoitz, anai-arrebok, Jaungoiko gure Aitari, penitentzia moduan gure buruan ezarriko doguzan hautsok bere graziaz bedeinkatu dagizan.

Isiltasunean otoitz egin ondoren, jarraituko dau:


Jaungoiko... 
Aurkezten diran otoitz bietako bat aukeratuko dogu

· Otoitza egin ondoren, hautsak ur bedeinkatuaz zipriztinduko ditu.

· Ondoren, hautsa ezarriko dauan lekura joango da.

Egoki eta pedagogikotzat jo ezkero, hautsa ezartzearen zeinua nabarmendu, 

ondorengoa ere egin daiteke:

· Abadearen ondoan, lagun bat ipinik oda Irakurgai-liburua edo Ebanjelio-liburua zabalik dauala..

· Hurreratzen dan bakoitzari, “bihozbarritu zaiteze eta sinistu Barri Ona” esango deutso, hautsa jarten deutson bitartean.

· Hauxe izan daiteke erantzuna (burua makurtzeaz gain, hautsa hartzeko(: bere eskuaz Jaungoikoaren Berbearen liburua ikutu eta aitaren egin, deia bere egin dauala eta bihozbarritze bidean jarten dala adierazoteko.
JAINKO HERRIAREN OTOITZA


Graziazko aldi honetan, txikiak, ahulak eta pekatariak garala gogoratzen deusku hautsak; horregaitik gatoz zugana, Aita, laguntza eske:

· Elizearen alde, gure Alkarteen alde. Konformismo edo etsipena saihestuz, bihozbarritzea bilatu dagian Ebanjelioaganako eta pobreenganako leialtasunetik. Eskatu deiogun Jaunari. 

· Pobreen, gaixoen, indarkeria jasaten dabenen edo baztartuta dagozanen alde. Zuzentasun eta anaitasunezko mundua eraikitzeko dei egiten deuskun Jaungoikoaren deiadarra entzun dagigun euren saminean. Eskatu deiogun Jaunari.

· Gure herriarentzako eta mundu osoarentzako bakea eskatzen dogu gaur ere. Jaungoikoak bere Seme Jesukristogan aurkezten deuskun parkamenak dauan indar eraldatzailea onartu, bizi eta transmititzen jakin dagigun. Eskatu deiogun Jaunari.

· Gu guztion alde. Gure Gotzainek argitaratu barri daben Pastoral Idazkia onartzeko eta aprobetxatzeko gauza izan gaitezan, gure konpromisoa sendotzeko eta Barri Ona bizi eta iragarteko gaur. Eskatu deiogun Jaunari.


Jaun eta Aita gurea, erruki zakiguz gure makaltasunean, hauts gara-ta, eta lagundu eiguzu erabagiz zure Erreinurantz joten, zure seme-alaba gara-ta. Jesukristo gure Jaunaren bitartez.

JAUNARTZEAREN OSTEAN

Jaunartzearen ostean, testu hau irakurri daiteke, otoitz giroan:

Jainko gure Aita, 

eskerrik asko Garizumaren opariagaitik.

Eskeintzen deuskuzun aukera hau

alperrik galtzeko tentaldian 

ez gaitezala jausi.

Emoiguzu zure Espiritua, 

gure irudimenari hegoak emon deiozan,

gure betiko ohitura hutsak 

albo batera itxi daiguzan,

eta, gaurtik aurrera, 

seriotasunez hartu daigun Ebanjelioa.

Gure baraua kontsumismoari 

ezetz borobil bat izan daitela

eta pobreenganako solidaritzari

bihotz-bihotzeko <baietz> bat.

Gure sakrifizioak 

behartsuentzako laguntza

eta sufritzen dagozanentzako 

eztidura izan daitezala.

Gure prozesinoak ez daitezela

kaleetatik zehar bakarrik izan.

Joan gaitezala prozesioan 

gure bihotzetatik zehar ere,

gure norberekeriak eta

ardurabakokeriak amaitu daitezan.

Beti zurekin egon nahi dogu,

Zurekin bat eginda,

beti otoitzean,

behin eta berriz esateko

gurekin kontatu dagizula.

Gaur hasten gara.

(Beste testu bat...)

Garizumea,

Jesusi ondo begiratzea da, 

bere aurpegiari begiratzea,

bere aurpegierea buruz ikastea,

nork bere egin arte, 

norbere historiako bihurtu arte.

Garizumea,

Kalbarioraino igotea da,

basamortutik Pazkoraino ibiltea,

atzera begiratu barik, galdu barik,

ahalegina itxaropenean gaindituz.

Garizumea, 

zeure etxea zabaltzea da,

garbitzen dauan haizeari 

sartzen iztea,

eta argitzen dauan eguzkiari 

leihoak zabaltzea

distira betean sartu daiten.

Garizumea,

ezpata zorrotza dan

berba ahaltsua entzutea da, 

eta Espiritu Sortzaileak bihotza

urratzen eta barri egiten iztea.

Garizumea,

lagunurkoaren bila urtetea da,

eta haren zerbitzura jartea,

ezagutzen dozun 

eta beste Kristo batena

izan daitekeen 

aurpegieraz jabetzeko.

GARIZUMAKO 1.go DOMEKEA (C)

SARRERAKO OHARRA


Joan dan eguaztenean hautsa ezarri euskuen eta orduan ekin geuntson Garizumako ibilbideari. Jaungoikoagana eta anai-arrebengana bihozbarritzeko bide horrek kristinauon jairik garrantzitsuenera garoaz: Jesusen nekaldi, heriotza eta biztuerea, Jaunaren Pazkoa.


Basamortuaren esperientzia bizitzea da Garizumako lehenengo aste honetan proposatzen jakun erronka; hau da, geure buruagaz eta Jaungoikoagaz bat egitearen esperientzia, hil ala biziko auzi bati buruzko erabagia hartu dagigun: nire interes eta kapritxoen araberako jaungoikoa egiteko etengabeko tentazinoaren aurrean, esklabo bihurtzen naben idoloak aukeratzen dodaz ala nire Aita-Jaungoikoa dan Jesukristoren Jaungoikoa da hautatzen dodana? 


Jesusek emon eban erantzuna gogoratuko deusku Ebanjelioak, eta Berak lez jarduteko esango deusku.

PROZESINOA ETA SARRERAKO ABESTIA

ABADEAREN AGURRA


Maite gaituan eta bihozbarritzeko dei egiten deuskun


Jesukristo gure Jaunaren grazia eta bakea


egon beitez zuekin.

DAMU OTOITZA

Erabagi ze formula komeni jatzuen. Hemen bi aurkezten dira, aukeran.

Eukaristia ospakizunaren hasieran,

eskatu deiogun Jaungoikoari

gure bihozbarritea;

horrela jadetsiko dogu adiskidetzea

eta Jainkoagazko eta anai-arrebekazko

batasuna gehitu egingo da.

Isilunea

Erruki, Jauna.

E/. Pekatu egin dogu-ta.

Agertu guri, Jauna, zure bihotz ona.

E/. Eta salba gagizuz.

Erruki dakigula Jainko guztiz ahaltsua,

eta, gure pekatuak parkaturik, eroan gaizala betiko bizitzara. Amen
______________________________________________________________


Jaungoiko Aitaren mugagabeko parkamenean uste osoa jarrita, Beragana joten dogu, gure pekatuak autortuz:

· Zuk gure bihotzari, gure zintzotasunari begiratzen deutsazu. 

Erruki, Jauna.

· Idoloen aurrean, askatzen gaituan benetako Jaungoikoa zara. 

Kristo, erruki.

· Geure burua zerbitzari bihurtu eta eskeiniz, zoriontsu izateko bidea erakusten deuskuzu.

Erruki, Jauna. 

OHARRA JAUNGOIKOAREN BERBEARI

Fedea ez da sineskeria. Bat egitearen esperientzia da. Jesusen Jaungoikoak bisitatu, sendatu, lagundu eta maitatu egin dauala sentitzen danean dago fedea. “Badakit nortaz fidatu naizen” pozarren esateko gauza garanean dago fedea.

Jesusen antzera, basamortuaren esperientzia bizitzera ausartzen bagara, aske egiten gaituan Jaungoikoaganako fedea sendotu egingo dogu eta hainbeste lotzen eta estutzen gaituen giza segurtasun faltsuez fidatzeko tentazinoa gaindituko dogu.

Ebanjelioa entzun aurretik, 

Aleluia abestu ordez, Jesukristo goratzeko beste abestiren bat kantatu.

JAINKO HERRIAREN OTOITZA


Erruki eta graziazko aldi honetan, egin dagigun otoitz Jesus basamortura eroa neban Espirituak berak gutako bakoitzari eta Elizeari tentazinoak gainditzen lagundu deigun:

· Gure Elizearen alde. Jaungoikoaren Berbeak sustatuta, leialtasun betea erakutsi deiogun Jesukristori eta pertsona guztien biziaren hazkundea dakarren ogia jadesteko ahalegindu gaitezan. Eskatu deiogun Jaunari.

· Gaixoen, pobreen, indarkeriaren astindua jasaten dabenen, eta maitasuna, bakea edo itxaropena behar daben guztien alde. Gure laguntza eta Jaungoikoaren Espirituaren presentzia sentitu dagiezan. Eskatu deiogun Jaunari.

· Gure Gotzainek Garizumako pastoral idazkian aurkezten deuskuezan biderapenak geure eginda, eskatu dagigun gure Alkarteen alde. Gure fedea lehortzen dauan giro azaleko eta kontsumistari aurre egin eta Espirituaren gidaritza onartu dagigun eta gaur Barri Ona hobeto bizitzen eta hots egiten lagunduko deuskun bizimodua izan dagigun. Eskatu deiogun Jaunari.

· Ospakizun honetan batu garanon alde. Garizumako ibilbide honetan geure burua prestatu dagigun, Jaungoikoaren bizitzan osotasunez parte hartzeko eta gehien behar gaituenen aldeko zuzentasunez jantzitako gurtza bizi dagigun. Eskatu deiogun Jaunari.


Lagundu, Jauna, zure borondatearen arabera bizitzeak dakarren pozaz gozatzen. Eta Jesusen pekatu eta heriotzaren gaineko garaipenaren ospakizun honek Jaungoikoa euskarritzat dauana betirako biziko dala hots egitera eroan gagizala. Jesukristo gure Jaunaren bitartez.

JAUNARTZEAREN OSTEAN

Jaunartzearen ostean egin daitekeen otoitz kutsuko testua.

Aita, ez gu tentaldira eroan:

ez zaiguzala saldu 

salneurri on bategaitik, 

hileroko soldatan, eguneroko ziurtasunean.

Ez gu tentaldira eroan: 

ez zaiguzala ahaztu 

lan asko dogulako, 

garrantzi handiko gauzetan gabizalako, 

ito beharrean gagozalako, 

ezta gauza haundi eta eder asko egiteko asmo ederrak doguzalako ere.

Ez gu tentaldira eroan: 

ez zaiguzala ahaztu, 

besteengan zagozala 

otoitz egin behar jatzulako; 

edota, otoitz egitea ahaztu 

besteei erantzun behar jakelako.

Kendu, Jauna, kendu nigandik 

zerbait egiteko tentaldia, 

dana dalakoa,

Zugaz ahazturik.

(Beste testu bat)

Jesus, Espirituaren Gizona, 

zirikatua izan zan,

haizeteek astindua, zuhaixka lez,

hurrean, hur-hurrean, ikusi eban gaitz eta guzurraren sugegorria;

ogiak eskeini eutsoezan tentaldian,

aginte eta garaipen ametsak,

mendez mendeko ospe eta txaloak,

zirikatua santua dana, txiroa, apala.

Gizon eta emakume guztien 

tentaldia izan eban,

senaren indarra, haragi makala,

buruaren itsukeria eta engainua,

eta kanpotik datozan kontrako haizeak.

Otoitz, barau eta hitzaz 

gainditu eban Jesusek,

guztion Anaiak, tentaldia,

bere maitasuna, eskaintza betea eta baiezko aukerea

Aitagan barrituz.

Baina basamortuan 

jarraitzen dau Jesusek,

borrokatzen daben eta nekatzen diran gizon eta emakumeagan tentatuta,

zalantzak dabezanengan, gauzen, jazoera gordin, bidebako eta mingarrien

arrazoiak ulertzen 

ez dabezanengan tentatuta,

eta haragi eta espiritu sutuen grinak sentitzen dabezanengan tentatuta.

Neuk tentatu neban,

eta nigan da tentatua.

«Aita (errezatzen dau Jesusek(,

ene Aita ahaltsua,

eutsi nagizu zure eskuaren indarraz,

Santua dan zure Espirituaren indarraz.

Ez ni tentaldira eroan

eta askatu nagizu, ene Aita, 

gaitz guztietatik».
GARIZUMAKO 2. DOMEKEA  (C)

SARRERAKO OHARRA


Bihozbarritze bidean, joan dan domekan, Jesukristogaz batera basamortuaren esperientzia bizi izateko aukerea izan genduan. Gaur, Garizumako bigarren domeka honetan, Tabor mendiko esperientzia da Beragaz bizi daikeguna.

Gure bildurren aurrean, Kristo antzaldatuak itxaropenez betetako seinalea eskeintzen deusku: bere bidetik bagoaz, gure bizitzek eta gure munduak etorkizuna dabe, aurretik kurutzetik pasatu behar badogu ere.

PROZESINOA ETA SARRERAKO ABESTIA

ABADEAREN AGURRA

Entzun eta jarraitu gura deutsagun

Jesukristo, Jaungoikoaren Seme maitea,

egon bedi zuekin.

DAMU OTOITZA


Pekatari gara, baina baita Jaungoikoaren seme-alaba ere; horregaitik, Jaunagana goaz, bere errukia eta parkamena izango doguzala sinistuta:

· Pekatariengana hurreratu eta pekatariei harrerea egiten deutsezun Jaungoikoa zara. Erruki, Jauna!

· Fede eta itxaropenera dei egiten deuskuzu. Kristo, erruki!

· Zeure burua eskeiniz, Kurutzea zentzunez beteten dozu eta gu salbatu egiten gaituzu. Erruki, Jauna!

OHARRA JAUNGOIKOAREN BERBEARI


Abrahamek Jaungoikoari entzun eutson eta Beratzaz fidatu zan azkeneraino. Gaur, Jaungoiko horrek Tabor mendiko esperientzia gaurkotzea proposatzen deusku, bere Seme Jesusi harrerea egin eta hari entzunez, azken ondorioetaraino. 

Ebanjelioa entzun aurretik, 

Aleluia abestu ordez, Jesukristo goratzeko beste abestiren bat kantatu.
JAINKO HERRIAREN OTOITZA

Alkarte bakoitzean ikusi, eskaera guztiak egitea ala batzuk aukeratzea komeni dan.


Jesusengan, bere kurutzean dago gure bizia eta gizateria osoarena. Gurutziltzatu aintzatsuari begiratuz, egin dagigun otoitz:


· Eliztar guztion alde. Abrahamen antzera, Jaungoikoaren agintzariez fidatu gaitezan eta gure fedea bere deiari emondako erantzun zintzo lez bizi dagigun. Eskatu deiogun Jaunari.

· Gure historiako gurutziltzatuen alde. Eurengan ikusi dagigun Kristo gurutziltzatua, eta justiziaren alde borrokatuz, euren kurutzea berpizkundearen zeinu bihurtzen lagundu deiegun. Eskatu deiogun Jaunari.

· Eguneroko bizitzan hutsik, triste, bizi-poz barik dagozanen alde. Gure itxaropenaren barri emon deiegun. Eskatu deiogun Jaunari.

· Ebanjelizatzearen Elizbarrutiko Egitasmoak zein gotzainek Pastoral Idazkian, Jaungoikoaren esperientzia sustatzea ezinbestekoa dala dinoskue, hori bizi eta transmititzeko. Isiltasuna eta otoitz bideko bakea bilatuz, itxuraldatzearen esperientzia barritu dagigun gugan. Eskatu deiogun Jaunari.

· Eukaristia ospatzeko batu garanon alde. Entzun dogun Berbearen argiak eta erdibanatuko dogun Ogiaren indarrak kristau Alkarteko kidetasun sena sendotu deiguen. Eskatu deiogun Jaunari.


Bedeinkatzen zaitugu, Aita, beti entzuten gaituzulako. Askatu gagizuz gure gortasunetik eta emoiguzu entzuteko eta benetan maitatzeko gauza dan bihotza. Jesukristo gure Jaunaren bitartez. Amen.

JAUNARTZEAREN OSTEAN

Jaunartzearen ostean egin daitekeen otoitz kutsuko testua.

Biziaren mendira igo nahi dot

eta Jaunaren aurrean bizi,

Taborren antzaldatu gura dot

eta nire etxe eta bizilekua han jarri.

Berba biziak entzun gura dodaz,

Eguzki liluragarriaren argian itsutu,

maitasunaren lainoan sartu gura dot,

Jaungoikoa esku minduez ikutu.

Ez dago Tabor mendirik,

Jesus da Tabor,

erraiak dituan Jaungoikoaren

aintzaren adierazpen;

eta egunero sufritzen diharduen gizon eta emakumeengan

Jesus-Tabor zain dot eta lagun egiten deust.

GARIZUMAKO 3. DOMEKEA  (C)

SARRERAKO OHARRA


Garizumako hirugarren domeka honetan ere aukerea emoten deusku Jaungoikoak, bihozbarritze bidean beste urrats bat emon dagigun.


Gaur, autortza bat egitea dagokigu: Jaungoikoa gure bizitzetatik botaten dogunean, Jaungoikoak mundu honetan misino baterako jarri gaituala ahazten dogunean, fruturik emoten ez dauan pikondo antzuaren antzekoak garala. Azkenean, bizitza huts eta zentzugabea da.

Hala ere, Jaungoikoaren asmoa ez da gugaz hartuemonak etetea edo gu alde batera iztea, gure barrua osatu eta sustatzea baino, beste aukera barri bat emoteko. Gura badogu, barriro jaio gaitekez eta Jaungoikoak gugandik itxaroten dituan frutuak emon.

PROZESINOA ETA SARRERAKO ABESTIA

ABADEAREN AGURRA


Bere aurpegia Jesusengan erakusten deuskun

eta banan-banan bilatzen gaituan

Jaungoiko Aita guztiz errukitsua

egon bedi zuekin.

DAMU OTOITZA

· Zuk eroapentsua zara gugaz. Erruki, Jauna!

· Bihozbarritzeko, bizimoduz aldatzeko dei egiten deuskuzu. Kristo, erruki!

· Zurekin eta anai-arrebekin adiskidetzeko dei egiten deuskuzu. Erruki, Jauna!

OHARRA JAUNGOIKOAREN BERBEARI

Beste behin ere, Jaungoikoa gure bila atara da. Bihotzera berba egin gura deusku, Moisesi berba egin eutson lez, eta bere burua ezagutzera emon gura deusku, bere seme eta alaba guztien alde egiten dauan eta eurekin justiziaz jokatzen dauan Aita lez agertuz. Jaunak sendatzen eta janaritzen bagaitu, atzean itziko doguz gure porrotak eta barriro hasiko gara, beste behin ere.

Ebanjelioa entzun aurretik, 

Aleluia abestu ordez, Jesukristo goratzeko beste abestiren bat kantatu.

JAINKO HERRIAREN OTOITZA


Aita dala jakinda, Jaungoikoagan uste osoa dabenen konfiantzaz, aurkeztu deioguzan gure munduaren beharrizanak.

· Elizearen alde. Ausardiaz, gure erosotasuna salatzeko eta Ebanjelioaren eskakizunak gogora ekarteko gauza diran abots profetikoak egon daitezan. Eskatu deiogun Jaunari.

· Sufritzen dabenen alde, porrot eginda, mesprezatuta edo baztartuta sentitzen diranen alde. Gure alkartasunaren bidez, beti aukera barria emoten deuskun Jaungoiko Aita ezagutu dagien. Eskatu deiogun Jaunari.

· Agintarien eta erakunde politiko eta ekonomikoen alde. Eurek ere bihozbarritzea bizi dagien eta txiro eta babes bakoen deiadarra entzun dagien. Eskatu deiogun Jaunari.

· Ebanjelizatzearen Elizbarrutiko Egitasmoa garatzen diharduan gure alkartearen alde. Jaungoikoaren Berbean oinarrituta, harrerea, entzutea, parkamena eta adiskidetzea bizi eta bultzatu dagiguzan gure inguruan, hemen eta mundu guztian, zuzentasuna eta bakea gauzatu daitezan. Eskatu deiogun Jaunari.


Zeuk dakizu ondoen, Jauna, ze beharrizan dogu. Onartu zure Seme Jesukristoren eskeintza eta testigantzaren bidez orain aurkezten deutsuguzanak, errege bizi da-ta…

JAUNARTZEAREN OSTEAN

Jaunartzearen ostean egin daitekeen otoitz kutsuko testua.
Gaur ere, Jaunak berbak esaten ditu 

Ez nagizu bildurrez zerbitzatu,

zuretzat eta niretzat,



ez zaitez belaunikatu esklabo lez

dalako batean, 




lurreko jainko bakar baten aurrean ere,

Moisesentzan esan ebazan lez:


ez ezeren ez inoren aurrean.

Ni zure Jaungoikoa naz, biziaren Iturria.
Zutitu zaitez Ni maitasunean zerbitzatzeko;

Ni ez naz Jaun haundia, 



ez inor gurtu maitasunean ez bada;

zure Laguna baino.




maitasunean bizi zaitez. 

Ni ez naz ez legegilea, ez epailea, 

ezta polizia ere,




Ez egizu ezer apurtu;

askatasun bulkada 




ez inor erabili, ez inor engainatu,

eta hobetzeko deia baino. 



bestea, edozein izanda ere, 








nire semea, nire alabea dalako,

Nik ez dot araurik idazten harrietan,

neure antz eta irudira egindakoa.  

zeure bihotz barruan baino.

Nire arauek ez dabe makurtuazoten 

Batez ere txiroen, nagusien,

edo traumatizatzen;




umezurtzen, atzerritarren

gidatzeko jarraibideak dira, 


eta babes bakoen alde egin,

igoteko mailak,hazteko arnasea. 


Ni Maitasuna eta Zuzentasuna nazalako. 

Ni Jaungoikoa naz,

baina zeugan eta zeuretzat.

Ni zeu izan zaitezan naz.

EUSKAL ELIZBARRUTIETAKO MISINOEN JARDUNALDIA

«Con los pobres, contra la pobreza» / «Pobreen ondoan, pobreziaren aurka»

· «Laetare Domekea» («poztu zaitez»), da gaur. Izen hori emon ohi jako Garizumako 4. domeka honi. Garizumako giro neurritsuaren erdian, ospakizunean poztasun kutsua jarteko esaten jaku.

Elizearen detaile pedagogikoa da, garizuma bideko erdialdea gainditu ondoren eta Pazko eguna gero eta hurrago egonda, gure ibilbidea adoretzeko.

· Asteburu honetan, «Elizbarrutietako Misinoen eguna» ere ospatzen dogu (aurreratuta(, aurten San Jose eguna asteguna dalako Euskal Autonomia Erkidegoan. 

Misiolari Jardunaldi hau egokitasun eta zuzentasunez aitatu behar dogu ospakizunean, garizumako domekeak ez dagian bere garrantzi eta nagusitasuna galdu..

· Arretaz irakurri Elizbarrutietako Misinoetarako Ordezkaritzatik bialdutako lagungarriak.

SARRERAKO OHARRA


Garizumako laugarren domekea ospatzen dogu, eta, horrela, Pazkorako bidearen erdia osotuko dogu. Bihozbarritzeko bidea neketsua eta gogorra da, beti ez dalako erreza izaten gure pekatua, gure guzurrak, gure porrotak,… Jaungoikoagana itzuli beharra autortzea. 


Hala ere, gaur Ebanjelioak hauxe gogoratuko deusku: Jaungoikoaren errukia gure gabeziak baino askoz haundiagoa dala eta parabolan aita onak seme galduari eskeini eutsozan parkamena eta harrerea gaurkotu gura dauzala Jaunak gugan. Badogu, beraz, garizumako bidean poztasun eta itxaropenez aurrera egiteko arrazoirik.


Bihozbarritze eta itxaropenezko giro honetan ospatzen dogu “Elizbarrutietako Misinoen Eguna”; aukerako jardunaldia da, goiburuak eskatzen deuskunez, «pobreen ondoan, pobreziaren aurka»  konprometitzeko. 


Pobreen aldeko Jesukristoren iragarpen askatzailea sinisgarri eta eraginkor izango bada, pobreziaren eta hau eragiten daben arrazoien aurkako borrokari lotuta egon behar dagu. Baina, txiroen alde lan egiteaz gain, eurengandik eta euren ondoan jardun behar dogu. Horrela, pobreak ebanjelizatzeaz gain, eurek geu ere ebanjelizatu egiten gaituela sentituko dogu.


Abestuz hasiko dogu ospakizuna…

PROZESINOA ETA SARRERAKO ABESTIA

ABADEAREN AGURRA


Kristo Jesusengan parkamenaren


eta bizi barriaren oparia


eskeintzen deuskun Jaungoiko Aita errukitsua


egon bedi zuekin.

DAMU OTOITZA

Garizumako oharrak kontuan hartuta, zeuok erabagi ze esakune erabiliko dozuen. Hemen bi eskeintzen deutsueguz, aukeratzeko.

……………………………………………………………………………………


Beti ez dogu sendatzea onartzen, beti ez dogu Jaungoikoak aldatzerik nahi, beti ez dogu Aitaren eta anai-arreben etxera bueltatzea hobe dala uste. Horregaitik, isilune batean, onartu dagigun bihozbarritu beharra dogula.



Isilunea…

Eta orain, autortu dagigun pekatari geure burua:

“Autortzen deutsot Jaungoiko ahalguztidunari...”
……………………………………………………………………………………

· Pobreen alde egiten dozun Jaungoikoa zara. Erruki, Jauna!

· Agintzaria zara gure larritasunetan. Kristo, erruki!

· Indar eta Harrerea zara, gure makaltasunean. Erruki, Jauna!

OHARRA JAUNGOIKOAREN BERBEARI


Pekatuan eta leialtasunik ezean irauten dogun arren, Jaungoikoak beti eskeintzen deusku aukera barria, daukan aukerarik onena: bere Seme Jesukristo. Bera ez dago kondenatzeko, bere salbamena eskeintzeko baino. Horregaitik, Aita onaren etxera bueltatzeko bidea itxaropenez egiteko esaten deusku.

…………………………………………………………………………..

Gogoratu, Ebanjelioa entzun aurretik, Aleluiaren ordez,

 Jesukristo goratzeko abestiren bat kantatzea komeni dala.

……………………………………………………………………………………………..

OHARRA KREDOARI


Eta orain, autortu dagigun alkarregaz Jesukristoren Jaungoikoaganako fedea; fede horren bitartez egiten dogu bat gainerako fededunekin, eta Ebanjelioa iragarten danean gure bihotzen argi bihurtu gura dogu.

JAINKO HERRIAREN OTOITZA


Bat egin dagigun otoitz berean, Kristoren parkamenak gure harrizko bihotzak haragizko bihotz bihurtu dagizan.  

· Pobreen, baztartuen, indarkeria jasaten dabenen eta Jesukristo benetan ezagutzen ez dabenen alde. Euren samina geure eginez, behar dabezan maitasuna, alkartasuna eta testigantza eskeini deieguzala. Egin dagigun otoitz.

· Gure lekuko Elizearen eta kristau alkarte guztien alde. Erabarritze bidean egiten diharduen ahaleginen eraginez zintzoagoak izan gaitezala fedean eta ilusinoz eta itxaropenez bizi eta hots egin dagigula Barri Ona gaur. Egin dagigun otoitz. 

· Angola eta Ekuadorreko gure Elizbarrutietako Misinoen alde. Jaunak misiolari okazinoak sortu dagizala gure alkarteetan. Egin dagigun otoitz. 

· Bakearen alde. Gure alkarteetan borondateak batzearen, gorrotoak gainditzearen eta gizabanako eta herrien arteko bategite eta adiskidetzea sustatzearen alde jardun dagigun. Egin dagigun otoitz. 


Entzun, Jauna, gure otoitza eta aldatu gure bihotzak zure parkamenaz, zure seme-alaba guztiok Jesukristoren bitartez gauzatu dozun anaitasunaren etxera itzuli gaitezan. Errege bizi da-ta, gizaldi eta gizaldietan. Amen.

OHARRA DIRU-BATZEARI


Gaur batzen dan dirua Elizbarrutiko Misinoetarako da. Dakizuenez, diru horri esker dagoz eta lan egiten dabe Afrika eta Ekuadorren gure misiolariek eta diru horri esker egiten dira era askotako sustapen, laguntza eta alkartasun egitasmoak. Eskerrik asko zuon eskuzabaltasunagaitik.

JAUNARTZE OSTERAKO

Jaunartze ostean esan daitekeen otoitza...
Goizero urteten zara balkoira

eta hodeiertza begiztatzen dozu,

itzultzen ete nazan.

Goizero saltoka jaisten dozuz eskailerak

eta zelaitik korrika zatoz,

urrinean antzematen nauzunean.

Goizero berba barik izten nozu,

nireganatzen zara

eta gorputz osoa inguratzen deustazu

besarkada sendo bero batez.

Goizero musika banda bat kontratatzen dozu

eta nire omenez jaiegun bat prestatzen,

mundu guztian zehar.

Goizero esaten deustazu belarrira

udabarriko abotsaz:

«gaur, ezerezetik hasi zaitekez barriro».

Zure aurrera heltzen nazanean

eta aurrez aurre aurkitu zaizadanean

zer esango deustazu, ene Jainko?

«Ederto, seme».
Jaunari esker bakarrik gara fededun...



zuri dagokizu ostera bere testigantza emotea.

Ni mutu geldituko naz

arrazoi batzuk neroazan.
Jaunagandik bakarrik 



lortzen dogu itxaropena...

Zuk eskutik hartuko nozu
zuri dagokizu anai arreben artean zabaltzea.

eta zure etxea erakutsiko deustazu

astiro-astiro.
Maitasuna Jainkoa bakarrik da...



zuri dagokizu maitatzen jardutea.

Hitzik egitera ere ez nintzan ausartzen.

Ezer esaten ez dozun lez esango deustazu:
Bake-emoilea Jainkoa bakarrik da…

«Hemen alkarregaz egoteko 
zuri dagokizu batasuna ereitea.

ordua huan, mutil».



Kemena Jainkoak bakarrik emoten dau…

Nik aurpegira begiratuko deutsut harrituta
zuri dagokizu adorebakoa bizkortzea.

eta zure begiak distiratsu ikusiko dodaz,

Zuk malkoak eutsi ezinik.
Bidea jainkoa bakarrik da…



Zuri dagokizu beste batzuei azaltzea.

Eta nire azalpen eta istorioak 

ihes egingo dabe.
Argia Kainkoa bakarrik da…



zuri dagokizu guztien begietan distiratzea.

Eta nire hutsak 

betiko ahaztuta geldituko dira
Bizia Jainkoa bakarrik da…

oroipenaren barrutian.
Zuri dagokizu bizi gogoa lortzea.

Eta ura kapitalismoaren aurretik
Jainkoak ezinezkoa dirudiena egiten dau…

eta eguzkia turismoa baino lehenago lez,
zu kostera egizu ahal dozuna.

dohaina zarala konturatzen hasiko naz.



Jainkoa nahikoa da…

Azken batean,
baina zu hartzen zaitu lagun.

ulertzen hasiko naz

seme galduaren parabolea!
Eskerrik asko, Jauna!

Eta bihotzean zintzilik geldituko jat

betidanik esaten diharduzun eta

nigana heltzen dan

betiko berba bat

«Seme».

Eta nabarituko dot,

lehenengo aldiz,

igarotzen ez dan alaitasun bat.

SARRERAKO OHARRA


Bihozbarritze aldiko azken txanpara heldu gara Garizumako 5. domeka honetan. Egun gitxi barru Pazkoa, gure fedearen jai nagusia, ospatuko dogu. Orduan biziko dogu poz haundiz Jesusen Heriotza eta Berbizkundea ospatzeak zer esan gura dauan eta zelan konprometitzen gaituan.


Baina aurretik, Garizumako ibilbideko azken zatian, esperientzia esanguratsua aurkezten deusku Jaunak: adulterioa egiten harrapatu eben Ebanjelioko emakumearena. Jaunak ez dau pekatua justifikatzen, gizatasuna kentzen deuskulako, baina heriotzatik babesten gaitu eta bere parkamena emoten deusku, Jaungoikoaren seme-alaben berariazko bizia sortu daiten barriro gugan. Hasi dagigun ospakizuna.

PROZESINOA ETA SARRERAKO ABESTIA

ABADEAREN AGURRA


Jesukristoren, parkamen eta biziaren


Jaunaren, grazia eta bakea


egon beitez zuekin.

DAMU OTOITZA


Bihozbarritze eta parkamenaren bidez, heriotzatik Jaungoikoaren Bizira igarotzeko dinosku Jesus Jaunak. Apaltasunez, eskatu dagigun parkamena gure pekatuengaitik. 

· Zure herriaren egarria ase gura dozu. Erruki, Jauna!

· Gure bizitzak aldatu gura dozuz. Kristo, erruki!

· Aukera barria eskeintzen deuskuzu behin eta barriro. Erruki, Jauna!

OHARRA JAUNGOIKOAREN BERBEARI


Heriotzaren aurrean, Jaungoikoaren Berbea Bizi agintzaria da. Jaungoikoak parkatzen dauanean, pekatuagazko lokarriak apurtzera eta benetakotasun eta askatasunez bizitzera garoazan zerbait barria jaioten da; Jaungoikoaren seme-alaben bizitza da.

Ebanjelioa entzun aurretik, 

Aleluia abestu ordez, Jesukristo goratzeko beste abestiren bat kantatu.
JAINKO HERRIAREN OTOITZA


Aurkeztu deioguzan Aita Jaungoikoari gure munduaren beharrizanak eta eskatu dagiguzan bere parkamena eta biziaren Espiritua. 

· Jesukristoren Elizea osotzen dogun bateatuon alde. Bere Espirituaren indarraz, bizia eta itxaropena jarri dagiguzan heriotzaz eta etsipenez betetako lekuetan. Eskatu deiogun Jaunari.
· Herri guztietako agintarien alde. Espiritu Santuak euren bihotzak aldatu dagizala eta bizikidetasuna errespetu, zuzentasun eta bakean antolatzeko bideak bultzatu dagiezala. Eskatu deiogun Jaunari.
· Tratu txarrak jasaten dabezan emakumeen alde eta saminez, abandonatuta edo bakardadean dagozanen alde. Biziaren Espirituak euren itxaropena sustatu dagian eta maitasun eta alkartasuna biztu dagizan gugan. Eskatu deiogun Jaunari.
· Ospakizun honetan batu garan guztion alde. Besteen aldeko eskaintza eta alkartasunean biziz, Jaunaren Kurutzetik datorren Argia onartzeko prest egon gaitezala beti. Eskatu deiogun Jaunari.

Aita eta bizi emoilea, begiratu errukiz gaur heriotzaren ilunpetan bizi garanoi; eta zure Espirituaren indar bizkorgarriaz barritu eta aldatu gure bizitzak. Jesukristo gure Jaunaren bitartez.

JAUNARTZEAREN OSTEAN

Jaunartzearen ostean egin daitekeen otoitz kutsuko testua.
Jaunak dino:

Nik ez deutset zintzoei deitzen.

Oker dabizanei deitzen deutset.

Zintzoek nahikoa dabe

euren ontasun eta merituekin.

Eta zertarako behar nabe?

Nik oker dabizanei emon deikiet.

Hamaika bider onak izango dirala 

agindu ondoren,

pekatu egiten jarraitzen dabenei.

Parkamena eskeintzen deutset,

eta nire konpainia bidean zehar.

Horixe da dodan guztia.

Dodan guztia emoten deutset.

Onentzat ez jat ailegatzen.

Eta Jesusek, plazako zuhaitzera igo

eta hauxe oihukatzen dau:

Prostitutak 

zuen aurretik sartuko dira zeruan! 

